
ლანჩხუთის მუნიციპალიტეტის საკრებულოს
ფრაქცია ,,ქართული ოცნება-დემოკრატიული საქართველოს "

სხდომის ოქმი №7

ქ.ლანჩხუთი                                                                                                                                     
26.08.2019 წელი

    სხდომას ესწრებოდა: ფრაქცია ,,ქართული ოცნება-დემოკრატიული საქართველოს" 
თავმჯდომარე ბესიკ  კუპრაძე

ფრაქციის  წევრები:
ზაალ სანაძე, კახა ბოლქვაძე, ციცინო ჩხაიძე, კახა თედორაძე, ვლადიმერ ნანაძე, რეზო 

კვაჭაძე, გიორგი ჩახვაძე.
მოწვეული პირები:  მუნიციპალიტეტის მერი ალექსანდრე სარიშვილი, მერიის 

ეკონომიკისა და ქონების მართვის სამსახურის უფროსი გიორგი ნაჭყებია, მერიის 
სივრცითი მოწყობისა  და ინფრასტრუქტურის სამსახურის უფროსი ლევან ჩხაიძე.

   ფრაქციის  თავმჯდომარემ, ბესიკ  კუპრაძემ  სხდომას  გააცნო  დღის  წესრიგის 
პროექტი:

1. „ლანჩხუთის მუნიციპალიტეტის საკუთრებაში არსებული უძრავი ქონების ა(ა)იპ 
„სოფლისა და სოფლის მეურნეობის განვითარების სააგენტოსთვის“ პირდაპირი 
განკარგვის წესით, სარგებლობის უფლებით, უსასყიდლოდ გადაცემაზე მერისთვის 
თანხმობის მიცემის შესახებ“ ლანჩხუთის მუნიციპალიტეტის საკრებულოს 
განკარგულების განხილვა.

/მომხსენებელი: ბესიკ კუპრაძე/

2. „ლანჩხუთის მუნიციპალიტეტის საკუთრებაში არსებული უძრავი ქონების ა(ა)იპ 
„ლანჩხუთის მუნიციპალიტეტის სახელოვნებო სკოლათა გაერთიანებისთვის“ 
პირდაპირი განკარგვის წესით, სარგებლობის უფლებით, უსასყიდლოდ გადაცემაზე 
მერისათვის თანხმობის მიცემის შესახებ“ ლანჩხუთის მუნიციპალიტეტის საკრებულოს 
განკარგულების განხილვა



/მომხსენებელი: ბესიკ კუპრაძე/

3. „ლანჩხუთის მუნიციპალიტეტში 2020 წელს განსახორციელებელი 
ინფრასტრუქტურული პროექტების მოწონების შესახებ“ ლანჩხუთის მუნიციპალიტეტის 
საკრებულოს განკარგულების განხილვა 

/მომხსენებელი: ბესიკ კუპრაძე/

   4.  სხვადასხვა

         ფრაქციის  თავმჯდომარემ  ბესიკ  კუპრაძემ   კენჭი  უყარა დღის წესრიგის 
პროექტს:

         მომხრე 8,  წინააღმდეგი არცერთი

დღის წესრიგის პირველი საკითხი: ,,ლანჩხუთის მუნიციპალიტეტის საკუთრებაში 
არსებული უძრავი ქონების ა(ა) იპ ,,სოფლისა და სოფლის მეურნეობის განვითარების 
სააგენტოსთვის“ პირდაპირი განკარგვის წესით, სარგებლობის უფლებით, უსასყიდლოდ 
გადაცემაზე მერისთვის თანხმობის მიცემის შესახებ“ ლანჩხუთის მუნიციპალიტეტის 
საკრებულოს განკარგულების პროექტი სხდომას გააცნო ლანჩხუთის მუნიციპალიტეტის 
მერიის ეკონომიკისა და ქონების მართვის სამსახურის უფროსმა გიორგი ნაჭყებიამ. მან 
აღნიშნა, რომ მიმდინარე წლის 29 მაისს ლანჩხუთის მუნიციპალიტეტის მერიას მომართა 
საქართველოს გარემოს დაცვისა და სოფლის მეურნეობის მინისტრმა ლევან 
დათიაშვილმა 5382/01 წერილით - ა (ა) იპ ,,სოფლისა და სოფლის მეურნეობის 
განვითარების სააგენტოსთვის“ (ს/ნ 404923785) ლანჩხუთის მუნიციპალიტეტის 
საკუთრებაში არსებული უძრავი ქონების, კერძოდ ქალაქ ლანჩხუთში, კოსტავას ქუჩა 
N37-ში მდებარე მერიის შენობის პირველი სართულის მარცხენა ფლიგელში არსებული 
44,52 კვ.მ ფართობის (ს/კ 27.06.52.114) სარგებლობის უფლებით, უსასყიდლო 
უზუფრუქტის ფორმით გადაცემის თაობაზე.

       
         ფრაქციის  თავმჯდომარემ  ბესიკ  კუპრაძემ   კენჭი  უყარა  განკარგულების  

პროექტს:
         მომხრე  8, წინააღმდეგი არცერთი

დღის წესრიგის მეორე საკითხი: ,,ლანჩხუთის მუნიციპალიტეტის საკუთრებაში 
არსებული უძრავი ქონების  ა(ა)იპ ,,ლანჩხუთის მუნიციპალიტეტის სახელოვნებო 
სკოლათა გაერთიანებისათვის“ პირდაპირი განკარგვის წესით, სარგებლობის უფლებით, 
უსასყიდლოდ გადაცემაზე მერისთვის თანხმობის მიცემის შესახებ“ ლანჩხუთის 
მუნიციპალიტეტის საკრებულოს განკარგულების პროექტი სხდომას გააცნო ლანჩხუთის 
მუნიციპალიტეტის მერიის ეკონომიკისა და ქონების მართვის სამსახურის უფროსმა 
გიორგი ნაჭყებიამ. მან აღნიშნა, რომ მიმდინარე წლის 14 აგვისტოს ლანჩხუთის 



მუნიციპალიტეტის მერიას განცხადებით მომართა ა(ა)იპ ,,ლანჩხუთის 
მუნიციპალიტეტის სახელოვნებო სკოლათა გაერთიანების“ (ს/კ 433649411) დირექტორმა 
ლია ურუშაძემ N47 წერილით- ლანჩხუთის მუნიციპალიტეტის საკუთრებაში არსებული 
უძრავი ქონების, კერძოდ ლანჩხუთის მუნიციპალიტეტის სოფელ სუფსაში, არსებული N1 
შენობა-ნაგებობის, მეორე სართულის 168,40 კვ.მ ფართობისა და მასზედ წილობრივად 
დამაგრებული არასასოფლო-სამეურნეო დანიშნულების მიწის ნაკვეთის (ს/კ 
27.15.52.398.01.501) სარგებლობის უფლებით გადაცემის თაობაზე.

მან ასევე აღნიშნა, რომ ზემოაღნიშნული უძრავი ქონების პირდაპირი განკარგვის 
წესით, სარგებლობის უფლებით, უსასყიდლოდ გადაცემა აიპისთვის არის 
მიზანშეწონილი, ვინაიდან ის შეძლებს მისთვის წესდებით განსაზღვრული 
უფლებამოსილების უკეთ განხორციელებას, რადგან 2010 წლიდან იქ განთავსებულია მის 
დაქვემდებარებაში შემავალი სუფსის სამუსიკო სკოლა

   
        ფრაქციის  თავმჯდომარემ  ბესიკ  კუპრაძემ   კენჭი  უყარა  განკარგულების  

პროექტს:
         მომხრე 8 , წინააღმდეგი არცერთი

დღის წესრიგის მესამე საკითხი: „ლანჩხუთის მუნიციპალიტეტში 2020 წელს 
განსახორციელებელი ინფრასტრუქტურული პროექტების მოწონების შესახებ“ 
ლანჩხუთის მუნიციპალიტეტის საკრებულოს განკარგულება სხდომას გააცნო მერიის 
სივრცითი მოწყობისა  და ინფრასტრუქტურის სამსახურის უფროსმა ლევან ჩხაიძემ მისი 
თქმით აღნიშნული პროექტებია:

ამბულატორიების მშენებლობა-რეაბილიტაციის ფონდით განსახორციელებელი 
პროექტები:

1. ჯურუყვეთის ადმინისტრაციულ ერთეულში ამბულატორიის მშენებლობა;

2. ნიგვზიანის  ადმინისტრაციულ ერთეულში ამბულატორიის მშენებლობა;

3. ღრმაღელის  ადმინისტრაციულ ერთეულში ამბულატორიის მშენებლობა;

4. ნიგოითის  ადმინისტრაციულ ერთეულში ამბულატორიის მშენებლობა;

5. მამათის  ადმინისტრაციულ ერთეულში ამბულატორიის რეაბილიტაცია;

6. გვიმბალაურის  ადმინისტრაციულ ერთეულში ამბულატორიის რეაბილიტაცია;

7. ჩიბათის  ადმინისტრაციულ ერთეულში ამბულატორიის რეაბილიტაცია;

8. ლესის  ადმინისტრაციულ ერთეულში ამბულატორიის რეაბილიტაცია;

9. ნინოშვილის  ადმინისტრაციულ ერთეულში ამბულატორიის რეაბილიტაცია;

10. ჩოჩხათის  ადმინისტრაციულ ერთეულში ამბულატორიის რეაბილიტაცია.



რეგიონული განვითარების ფონდით განსახორციელებელი პროექტები:

1. ქალაქ ლანჩხუთში საფეხმავლო ბილიკების, გარე განათების და მიმდებარე 
ტერიტორიაზე მრავალბინიანი შენობების ფასადების რეაბილიტაცია;

2. ქალაქ ლანჩხუთში 10 ქუჩაზე სანიაღვრე არხების მოწყობა;
3. ლანჩხუთის მუნიციპალიტეტის ადმინისტრაციულ ერთეულებში შიდა სასოფლო 

გზების რეაბილიტაცია;
4. ქალაქ ლანჩხუთში მრავალბინიანი სახლების სახურავების რეაბილიტაცია;
5. საფეხბურთო აკადემიის მოედნის განათების და ეზოს კეთილმოწყობის 

სამუშაოები;
6. ქალაქ ლანჩხუთში 7 ქუჩაზე ასფალტო-ბეტონის საფარის მოწყობა;
7. სოფ. გროგოლეთში პალიასტომის ტბაზე შესასვლელის მოწყობა;
8. ქალაქ ლანჩხუთში მინი სტადიონების რეაბილიტაცია;
9. ნიგოითის ადმინისტრაციულ ერთეულში ცენტრალურ მაგისტრალზე გარა 

განათების მოწყობა;
10. ღრმაღელის ადმინისტრაციულ ერთეულში ყვავილნარში გზის რეაბილიტაცია;
11. სოფ. ქვემო შუხუთში ლელოს მუზეუმის მშენებლობა;
12. ჟორდანიას სახელობის სკვერის მიმდებარე ტერიტორიის რეაბილიტაცია;
13. ორაგვის ტურისტული ზონის ინფრასტრუქტურის მოწყობა;
14. კურორტ გრიგოლეთში შიდა ინფრასტრუქტურის მოწესრიგება.

წყლის ხარისხის გაუმჯობესების პროგრამით  განსახორციელებელი პროექტი:
ლესის ადმინისტრაციულ ერთეულში წყალმომარაგების ქსელის რეაბილიტაცია.

     სტიქიის პრევენციის  ფონდით განსახორციელებელი პროექტი

                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                     
ქალაქ ლანჩხუთში ორ  ქუჩაზე  სანიაღვრე არხების მოწყობა ჯამში 350 ათასი ლარის 
ოდენობით.

ფრაქციის თავმჯდომარე ბესიკ კუპრაძემ აღნიშნა, რომ რეგიონალური ფონდით 
განსახორციელებელი პროექტების მიხედვით კურორტ გრიგოლეთში შიდა გზების 
მოწესრიგება უფრო პრიორიტეტულია ვიდრე გრიგოლეთიდან პალიასტომის ტბაზე 
შესასვლელის მოწყობა. ასევე ის დაინტერესდა სუფსის ადმინისტრაციულ ერთეულში 
წყალმომარაგების ქსელის რეაბილიტაციის პროექტით. მისი თქმით აღნიშნული 
პროექტი შეფერხებით და ხარვეზით მიმდინარეობს.

         ფრაქციის  თავმჯდომარემ  ბესიკ  კუპრაძემ   კენჭი  უყარა  განკარგულების  
პროექტს:

         მომხრე 8 , წინააღმდეგი არცერთი

სხვადასხვა

დეპუტატმა კახა ბოლქვაძემ განაცხადა, რომ აუცილებელია მოხდეს ქალაქის 
ტერიტორიაზე ქუჩების ნუმერაციის მინიჭება.



დეპუტატმა გიორგი ჩახვაძემ აღნიშნა, მწვავე პრობლემად რჩება აზიური ფაროსანას 
საკითხი. მისი თქმით, წინა წელთან შედარებით მავნებელი გაცილებით ნაკლებია თუმცა  
აუცილებელია ლანჩხუთის მუნიციპალიტეტის თითოეულ  ადმინისტრაციულ 
ერთეულში  ისევ განხორციელდეს თერმული ნისლით აზიური ფაროსანას შეწამვლა.

დეპუტატმა ვლადიმერ ნანაძემ განაცხადა, რომ აღნიშნულ თემასთან დაკავშირებით 
ესაუბრა აზიური ფაროსანას წინააღმდეგ ბრძოლის გურიის რეგიონის შტაბის უფროსს 
გოჩა ჯობავას, რომელმაც აღნიშნა , რომ ამ ეტაპზე იგეგმება მხოლოდ წერტილოვანი 
შეწამვლა და მხოლოდ ამის შემდგომ დაიწყება თერმული შეწამვლა.

დეპუტატმა ციცინო ჩხაიძემ აღნიშნა, რომ გაეროსა და მასთან არსებული 
საკრებულოს ქალთა ფორუმის  მხარდაჭერით იგეგმება გვიმბალაურის 
ადმინისტრაციულ ერთეულში მოხუცთა თავშესაფრის გაკეთება, ასევე დაგეგმილია 
სოციალური საწარმოს მშენებლობა. მისი თქმით ლანჩხუთის მუნიციპალიტეტის მერიის 
ეკონომიკისა და ქონების მართვის სამსახურის მხრიდან საჭიროა შესაბამისი 
დოკუმენტაციის მოწესრიგება.

ასევე მისი თქმით აუცილებელია ლანჩხუთის მუნიციპალიტეტის ადმინისტრაციულ 
შენობაში გამოიყოს ოთახი სამზარეულოსათვის.

      ამით ფრაქციის სხდომამ მუშაობა დაასრულა
   
     

ბესიკ კუპრაძე

ფრაქციის თავმჯდომარე
ფრაქცია "ქართული ოცნება-დემოკრატიული საქართველო"


